ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆԻՑ ԱՐՏԱՀԱՆՎՈՂ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՎ ՏԱՐԱՆՑԻԿ ՓՈԽԱԴՐՎՈՂ  ԶԳԱՅՈՒՆ ԱՊՐԱՆՔՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. ԱՆՀՐԱԺԵՇՏՈՒԹՅՈՒՆԸ
Սույն որոշման ընդունումը պայմանավորված է Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության արդյունավետությունը բարձրացնելու անհրաժեշտությամբ։
  
2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
Ներկայումս Հայաստանի Հանրապետությունից արտահանվում են (կամ տարանցիկ փոխադրվում) ապրանքներ (մասնավորապես՝ ռադիոէլեկտրոնային սարքավորումներ կամ դրանց մասեր), որոնք չեն հանդիսանում ՀՀ կառավարության 01.07.2010թ. «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողություն իրականացնող լիազոր մարմին ճանաչելու, երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման թույլտվության տրամադրումն այլ շահագրգիռ պետական մարմինների հետ համաձայնեցնելու կարգը և անհրաժեշտ փաստաթղթերի ձևերը հաստատելու, Հայաստանի Հանրապետության կառավարության 2004 թվականի փետրվարի 19-ի N 212-Ն որոշումն ուժը կորցրած ճանաչելու և Հայաստանի Հանրապետության կառավարության 2004 թվականի մայիսի 20-ի N 765-Ն որոշման մեջ փոփոխություններ կատարելու մասին» N 924-Ն որոշման շրջանակներում կարգավորման առարկա, սակայն որոշ ձևափոխումների արդյունքում կարող են հանդիսանալ «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» Հայաստանի Հանրապետության ՀՕ-42-Ն օրենքի իմաստով հսկվող ապրանքներ և օգտագործվել ռազմական բնագավառում։
  Այս իմաստով  անհրաժեշտություն կա վերահսկելու այդ գործընթացները և  բացառելու այդ ապրանքները որպես ռազմական կամ երկակի նշանակության ապրանքներ օգտագործելու հետ կապված հնարավոր ռիսկերը։
[bookmark: _GoBack]Նպատակ ունենալով կանոնակարգել վերը նշված ապրանքների արտահանումը և տարանցիկ փոխադրումը՝ ՀՀ էկոնոմիկայի նախարարությունն առաջարկում է հիմք ընդունելով  Օրենքի 5-րդ և 6-րդ հոդվածի 1-ին մասերը՝ ուժեղացնել հսկողությունը մի շարք ապրանքների արտահանման կամ տարանցիկ փոխադրման նկատմամբ՝ սահմանելով ապրանքների ցանկ, որոնք որոշակի վերափոխման արդյունքում կարող են հանդիսանալ «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» Հայաստանի Հանրապետության ՀՕ-42-Ն օրենքի իմաստով հսկվող ապրանքներ։ 
«Հայաստանի Հանրապետությունից արտահանվող և Հայաստանի Հանրապետության տարածքով տարանցիկ փոխադրվող զգայուն ապրանքների ցանկը հաստատելու մասին» Հայաստանի Հանրապետության կառավարության որոշման ընդունմամբ ՀՀ պետական բյուջեներում փոփոխություններ կատարելու անհրաժեշտություն չի առաջանում:
«Հայաստանի Հանրապետությունից արտահանվող և Հայաստանի Հանրապետության տարածքով տարանցիկ փոխադրվող զգայուն ապրանքների ցանկը հաստատելու մասին» Հայաստանի Հանրապետության կառավարության որոշման ընդունման առնչությամբ այլ իրավական ակտերում փոփոխություն կատարելու անհրաժեշտություն չի առաջանում:

3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
Հսկվող ապրանքների և հսկվող ոչ նյութական արժեքների շրջանառության բնագավառում Հայաստանի Հանրապետության ազգային անվտանգության շահերի պաշտպանությունը:

4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Հսկվող ապրանքների և հսկվող ոչ նյութական արժեքների շրջանառության բնագավառում Հայաստանի Հանրապետության ստանձնած միջազգային պարտավորությունների պատշաճ կատարման ապահովում:

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ 
Նախագիծը մշակվել է ՀՀ էկոնոմիկայի նախարարության կողմից՝ շահագրգիռ պետական մարմինների մասնակցությամբ:

6. ԱԿՆԿԱԼՎՈՂ ԱՐԴՅՈՒՆՔԸ
Հսկվող ապրանքների և հսկվող ոչ նյութական արժեքների շրջանառության բնագավառում հնարավոր ռիսկերի նվազեցում։

7․ ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ 
-

